
				এই পাতাটির মুদ্রণ সংশোধন করা প্রয়োজন। 
t হত্যাকারী কে ?
কারাকেই ধৃত করুন, বা শশিভূষণকেই উদ্ধার করুন, আপনি ঐ হাজার টাকা পাইবেন ।”
অক্ষয়বাবু বলিলেন, “তা বেশ, পরে এই সব নিয়ে একটা গোলযোগের সৃষ্টি করিবার অপেক্ষা আগে হইতে একটা ঠিকঠাক বন্দোবস্ত করিয়া রাখা ভাল। যাক, আপনাকে আমার আর কিছু জিজ্ঞাসা করিবার নাহি ।”
দ্বিতীয় পরিচ্ছেদ
ইহার চারিদিন পরে একদিন অক্ষয়কুমারবাবু নিজেই আমার বাড়ীতে আসিয়া উপস্থিত। সে দিন যেন তাহাকে কেমন একটু রুষ্টভাবযুক্ত দেখিলাম। আমি কোন কথা বলিবার পূর্বেই তিনি বলিলেন, “যা মনে করা যায়, তা ঠিক হয় না-কে জানে মহাশয়, টাকার লোভ দেখাইয়া আপনি এমন একটা ঝঞ্চাটে কাজ এই বুড়োটারই ঘাড়ে চাপাইবেন।”
আমি বলিলাম, “কেন, কি হয়েছে ? আপনাকে আজ যে বড় বিরক্ত দেখিতেছি।”
তিনি বলিলেন, “আরো মহাশয়, বিরক্ত, গায়ের রক্ত শুকাইলেই
বিরক্ত হইতে হয় ।”
আমি বলিলাম, “এই তিন-চারি দিনের মধ্যে আপনি কি কিছুই ঠিক করিয়া উঠিতে পারেন নাই ?”
অক্ষয়বাবু বলিলেন, “করিব কি আর মাথামুণ্ড ! আমার ত খুব মনে লাগে, শশিভূষণ ঐ কাজ করে নাহি ; এটা খুবই সম্ভব। তাহা হইলেও শশিভূষণ কিন্তু ইহার ভিতরে আছে। তাহারই পরামশে এই হত্যাকাণ্ড হইয়াছে, এমন কি সে সময়ে শশিভূষণ উপস্থিতও ছিল।”
“আমি আপনার কথা ভাল বুঝিতে পারিলাম না। সম্ভব। আপনি ইহার এমন কোন বিশিষ্ট প্ৰমাণ পাইয়া থাকিবেন।”

